Poz edo plazer txiki horiek

Gure bizitzan obligazio eta eginbehar asko izaten ditugu. Baina, tarteka, baita gustuko gauzak egiteko aukera
ere. Denok ditugu gustuko momentuak: etxean, lagun artean, zaletasun bat egiten ari garenean...

Aldizkari batean galdera hau egin dute eta erantzun batzuk bildu dituzte:

® Zein dira zure gustuko momentuak?

Irakurri irakurleen erantzunak eta azpimarratu edo apuntatu zure esperientziarekin bat
datozenak.

Begoiia

Eguzkia hartzea musika entzuten dudan bitartean. Seme-alabak barrez ikustea. Txokolatea jatea.
Esther

Familiakoen muxu eta laztanak. Lagunekin edo lankideekin berriketan kafetxo bat hartzea edo
bazkaltzea. Gustuko liburu edo artikuluren bat irakurtzea. Bueltatxo bat ematea menditik edo
hondartzatik. Pelikula on bat ikustea zineman.

Julen

Gauean ohean eleberri bat irakurtzea eta goizeko kafetxoa. Asteburuetan lagunekin mendira joatea.
Lanetik irten ondoren, sofan etzatea.

Maddi

Beroa hasten denean lagunekin kafia edo kafe bat hartzea terraza batean. Etxeko txakurra laztantzea.
Aspaldian entzun ez dudan abesti bat irratian edo tabernan entzutea.

Roberto

Azken orduan hondartzara joatea. Mendira igotzea, eta bidean animaliak ikustea eta ez pertsonarik.
Asteburu eta opor lasaiak konpainia onean, familiarekin.

Iratxe

Asteburuetan nahi dudanean jaikitzea, eta gosari on bat egin ondoren berriro oheratzea liburu bat
irakurtzera. Nire lagunekin geratzea eta gaztaroko pasadizoak goratuz barre egitea. Zinera bakarrik
joatea. Korrika egitea musika entzuten dudan bitartean. Dendetara joatea ahizparekin.

Puri

Udaberrian, goizean goiz, txorien kantak entzutea eta arbolak loratzen ikustea. Larunbatetan herrira
joatea familia eta lagunekin egotera.

(Osatuberri aldizkaria, 21. zk.)

Baduzu beste plazerik? ldatzi azpian zure zerrenda, hiru bat gauza. Ondoren, elkartu beste
lagun batekin, kontatu elkarri zuen zerrendak eta komentatu. Ba al dago kointzidentziarik?
Nire poz eta plazer txikiak:

